
Сягодня мы вянок звіваем
Прыгожы, важкі, з добрых слоў,
Любоў з павагай уплятаем,
Ушанаваць каб землякоў.

Наш госць глядзіць на нас з партрэта,
Вядзе размову праз гады,
Гавораць з намі за паэта
Высокай творчасці радкі.

Ён нам у спадчыну пакінуў
Дзівосны свет сваёй душы!
Надзеі, мары, успаміны
І разважанні аб жыцці.

Сапраўдным быў Радзіме сынам
І ім застаўся назаўжды,
Штыком змагаўся за Айчыну,
Пяром служыў сваёй зямлі.

Крышталь у вершах – запаветы
Любіць бацькоўскі край заўжды,
І не саромецца пры гэтым
Паболей сеяць дабрыні.

І сёння пысінскае слова –
Жыццё сцвярджальнае – жыве!
На Краснапольшчыне жытнёвай
Гучыць як гімн яе красе.

